
Mo:mo:do: 1







Hen misido:wo: aundo:ma
a:la:ta:ga: fo:fo:dolo: ko:lo:
elen. Ho:na:yo: heno:
go:lula:fo:labikiyo:, tambo
sololiya elen. A:la:ta:qga:
Godeya: ene Mamayo:
ho:nwa:l

a:ha sia:len.




Gode eyo: a:la:sio:, "Ho:wo: fa:la:doma"
a:la:sa:labiki, ho:wo: a:na fa:la:dowo:.
A:la:ta:ga: Gode eyo: ho: a:no: "Ho:len" wikilaki,
sololi a:no: "Nulu” wikilo:. Ho:leno: a:la:ga:
sololiabiki, ho:len
agelo: o:m.




Gode eyo: a:la:sio:, "Ho:n we aloba: dakiyo:,
ho:ndo: ka:ma:no: kelego:wo: usamio:
fa:la:doma." A:la:sa:labiki a:naka fa:la:dowo:.
Ho:ndo: ka:lan kelego:wo: dia: tabiki, ho:no: usa
alobanala:. Ho:n nowo: iwalu ta:taki, ho:n nowo:
ha:ga ta:fo:. Ho:ndo: aloba:dan kelego: a:no:
Gode eyo: “akin" wikilo:. Ho:leno: a:la:ga:
sololiabiki, ho:len andebo: o:m.




A:la:ta:ga: Gode eyo: a:la:sio:, "Akin ha:g amio:,
hen kalaido:wo: fa:la:doma:ki, ho:no: nowa
kegenema." A:la:sa:labiki a:la:ka fa:la:dowo:.
Kalaido: a:no: Gode eyo: “hen” wikilo:. Ho:n
kegenelia:ga:lo: dowo: a:no: "so:lu ho:n" wikilo:.
Gode eyo: dimida:sa:ga: ta:fo: ko:lo: nafa

ba:ba:.




A:la:ta:ga: Gode eyo: a:la:sio:, "Hen amilo:
fa:la:ba:no: kelego: a:no: tambo fa:la:doma.
T ko:li ko:lilo: o:lia:, e ko:li ko:lilo:

v o:lia: a:no: tambo
“‘Ag fowo: enedo:leko: %g

helema: ki fa:la:doma.”




A:la:sa:labiki a:la:ka fa:la:dowo:. Ho:leno:

a:la:ga: sololiabiki, ho: len asolo: o:m.




Gode eyo: ho:wo: alana:la: ko:lo: dimido:.

Ho: mada alan a:ma:yo: ho:leno: JvL <¢>
e bo:fo:melea:ki dimido:. Ho: )) J\%
alandego: a:ma:yo:

nuluwo: e bo:fo:melea:

ki dimido:.

A:la:ta:ga: tamino:lo: dimido:. Ho:leno: a:la:ga:
sololiabiki, ho:len fa:la:lamelo: o:m. by 4

a:la:sio:, "Ho:n
amio:lo: mela:no:lo:

a:lab ko:li ko:lilo:
a:nho: ililifoma. '
A:la:ta:ga: o:ba: -
ko:li ko:lilo: a:no: ‘
tambo iwaluwo: dalolia: g
sima: ki fa:la: doma”

a:la:sio:. Ho:leno: \
a:la:ga: sololiabiki,
ho:len biyo: o:m.




A:la:dimida:sa:ga: Gode eyo: a:la:sio:, "Hen
wenamio: ho: ko:li ko:lilo: a:lab a:no: tambo, no:
kaluwa:lo: fofano:lo:, no: ilaboda:lo: sano:lo:,
no: kelego: galin hen amilo: dalolia: ha:nano:lo:,
inin misido:le ko:li ko:lilo: a:no: fa:la:dota:ga:
mela:no: doma." A:la:sa:labiki a:la:ka
fa:la:dowo:.




A:la:dimidalita:ga:yo: Gode eyo: a:la:sio:,
"Niliyo: kaluka:isaleyo: dimidakiyo:, ninin misido:
0:hgo: doma:ki, a:la:ta:ga: ninin asulo: o0:ngo:
doma: ki dimidama: niki. Kaluka:isale wema:yo: ka:
ho:n amilo: sano:lo:, 0:ba:
iwalulo: sano:lo:, no:
fofano:lo:, a:la:ta:ga: no:
kelego: galin hen amilo:
dalolia: ha:nano:lo:,
henfelo: amilo: a:lab
we Tambo imo:
bo:fo:melea:ki
ta:fa:no:."




Kelego: tambo enedo: dimido: a:no:, Gode eyo:
mada nafale ba:ba:. Ho:leno: a:la:ga: sololiabiki,
ho:len do:go:feyo: o:m.




A:la:ta:ga:yo: Gode Yawe eyo: kalu elo: dimido:
a:ho: dia:sa:ga:, Ida:n egelo: us a:ha hanogo:
dia:liki bo:fo:melea: ki ta:fo:.




Gode Yawe eyo:
kalumo:wo: towo: 3@
halaido: sa:laki,

"Egelo: wenamio: i fo ‘

a:lab a:no: tambowo: %
o:li ma:ib ko:segaq,

asulo: nafa o:lia: %
mogago: o:lia:lo: 3%
alobana wida:sen i
a:ma: fowo: na:so:bo. ‘
Mo:wo: i foa:no:
nalega, ho:len a:namio:
ge mada soma:ib." Gode
eyo: a:la:sio:.




A:la:gabiki o:ba: dalalelia: siano:lo:,
no: ko:li ko:lilo:, fofan o:lia: ilaboda:
ho: o:lia: a:no: tambo wikili alifelo:.

Ko:segano: ia:ma:yo: kalu
asuwa: takilo:, ege doma:no:wo:
imilo:wo: mo:dowo: ... ﬁ'@




...A:la:fo:ko:lo: Gode Yawe eyo: kaluwo:
mida:iyo: dimiabiki kogodo:. Kalu a:no:
kogolofolabiki, kalu a: ma: tidif imilig nowo:

galilia:sa:ga:, do:go:fo:
a:ma:la: hinsili alifa:. _5&*
Gode Yawe eyo: kaluwa: ‘iﬁ»

. w1
tidif a:naa:la:ta:ga:yo: , i
gayo: a:ha dimido:. S w ‘ (“v‘
Ga dimido: a:no: >

kalulo : wa )

tililia: mio:. &)
Y




Gayo: kaluwa a:la:ta:ga: fa:la:dowo:
ko:lo: a:nailikiyo:, kaluwa:yo: iya o:lia:
ano o:lia:yo: tfa:ta:ga:, eneingao:lia:
asulo: imilise dowaki, a:la:yo: do:mo:
imilise doma: ib.




Gode eyo: henfelo: kaluka:isaleyo:
mada alan asulo: ko:lo:, ene so:wa
imiligo: a:na dimi. A:la:dimido: ko:lo:,
kaluka:isale abeyo: e amilo:
tilida:dab a:no: mo:sowaki,
mela:no: mela:no:wo:
dia:ib.

Lom 3:23

Mo :wo: kaluka:isale nio: tambo mogago:wo: _
dimida:sen ko:lo:, Godeya: ene malilo: mano: e o:ngo: | __
fa:la:doma:no:wo: nio: hebeda:li ko:lo:lab. _

Lom 6:23

Man mogago: a:ma: wa:lo: soma:no: ko:lo: dia:ib. |—
Ko:sega Godeya:lo: boba kelego: ko:lo: madalilo:  |—
dimia:sena:no: ko:ngo: mela:no:wo: o:m. Mela:no: [
a:no: hili Alan Ya:su Kelisowa a:la:ta:ga: dia:sen.

Hibulu 9:27
Kaluka:isaleyo: we au sowa:lab. E ho:len imilise
noamio: sowa:sa:ga:, mo:walilima:no:wa kagama:ib.




A:fesa:s 2:8,9 .
Mo:wo: gio: Ya:su amio: tilida:dabikiyo:, Gode eyo:
ene ha:fo: disa:lan man a:nailikiyo:, gio: asuwa: taki
a:ma:la: gasili. Gode eyo: gililo: man nafa dimido:

a:nho: ko:lo: ba:da:sa:ga: dimido:ma. Gode eyo: boba
kelego: nafa a:no: madali gimo: dimi. Nililo: nanog nafa
dimido: a:ma: gasilima. A:la:fo:ko:lo: kalu imilig .
noma:yo: enena:ma:la:yo: mo:wabuluma:ib. |

Lom 10:9,10 —

Giyo: Ya:susowo: a:no: Gode eyo: a:ma:la: dasi |—

alifa: a:la:bo: hendele tili asulaki, "Ya:su e Alanka:" —

a:la:liki kalab amio: fanda sa:lalega, Gode eyo: ge [

a:ma:la: gasilia:ib. Mo:wo: gi asulo: amio:

tilida: dalikiyo:, Gode eyo: ge digalo: kalu a:la:sa:lab.

A:la:ta:ga: mego:fa:yo: tilidabu gilo:wo: fanda
sa:lalikiyo:, Gode eyo: ge gasiliab.




Yo:n3:16,17

Gode eyo: henfelo: kaluka:isaleyo: mada alan asulo:
ko:lo:, ene so:wa imiligo: a:na dimi. A:la:dimido: __
ko:lo:, kaluka:isale abeyo: e amilo: tilida:dab a:no:
mo : sowaki, mela:no: mela:no:wo: dia:ib. Gode elo: |—
ene so:wa ko:lo: henfelo: wenamilo: iliga:fo: a:no:, f—
kaluka:isale we ko:lo: mo:walila:sa:ga:, ge halayo: |—
dimido: a:la:sama:ki iliga: foma. Ko:sega so:waya  [—
a:la:ta:ga:yo: henfelo: kaluka:isale we a:ma:la: [
gasilima: ki, a:nailiga:fo:.




1Yo:n 5:11-13
Godeya:lo: nimo:lo: to sio:wo: we. Gode eyo:
nimo:wo: mela:no: mela:no:wo: dimi. A:la:ta:ga: [ __
mela:no: mela:no: a:no: ene So:waleya dowo: .
ko:lo:lab. Kaluka:isale abeyo: Inso:le amilo: dowab | —
a:ma:yo: mela:no: mela:no:wo: ta:li sab. Kaluka:isale |—
abeyo: Inso:le amilo: mo:dowab a:ma:yo: mela:no: |—
mela:no:wo: mo:ta:li sab. Giliyo: mela:no: —
mela:no:wo: o:ma di a:la:asuluma:ki, Godeya: So:wa [—
amilo: tilidabu kaluka:isale gimo:wo: to we —
a:hasa:sa:lo:.

